ՍՂԱԳՐՈՒԹՅՈՒՆ
ԱՎԱԳԱՆՈՒ 2026Թ․  ԴԵԿՏԵՄԲԵՐԻ 19-Ի ՆԻՍՏԻ ՀԱՐՑՈՒՊԱՏԱՍԽԱՆԻ
Կարեն Գրիգորյան
    - Պարոն Առաքելյան, հարցս տրանսպորտի ոլորտի հետ է կապված. ե՞րբ են գործարկվելու էլեկտրական ավտոբուսները: Ասում էին մաքսազերծված է, հետո մաքսազերծված չէ: Մանրամասնեˊք հասկանանք, այդ մեքենաները ե՞րբ են շահագործվելու: Մյուս խնդիրը տրանսպորտի հետ կապված՝ ժամերն են, բողոքները շատ-շատ են: Կմանրամասնեք հիմա մինչև ժամը քանիս է աշխատում տրանսպորտը  և որակի հետ կապված նույնպես շատ բողոքներ ունենք:
Ավետիս Առաքելյան
    -  	Պարոն Գրիգորյան, ուրեմն նշեմ, որ մեքենաները մաքսազերծվում են, բայց մաքսազերծման վերջնական փաստաթղթերը Կիրովականից մեզ դեռ չեն տրամադրել: Մենք կապնվել ենք տիկին Նատալիայի հետ, որ հասկանանք ինչ պիտի անենք:
Կարեն Մալխասյան
     -   Մենք ասում ենք, որ այդ բոլոր փաստաթղթերը թող հավաքվի, նոր մենք գույքը ընդունենք ու այս պահին մենք բանակցությունների մեջ ենք:
Կարեն Գրիգորյան
- Հաջորդ հարցս վերաբերում է գետնանցումների մաքրությանը: Շատ խայտառակ վիճակում են գտնվում ընդհանուր անցումները:
Ավետիս Առաքելյան
    - 	Հունիս ամսին մեծ աշխատանքներ են տարվել: Հիմա քաղաքում կան թվով 5-6 անցումներ, որոնցից երկուսը տրված են վարձակալության, մեկի նախագիծն էլ է հաստատվել, եղավ՝ երեք, Պրոգրեսի մոտի անցումը ևս մաքրվել է:
Գագիկ Մանուկյան
    - Ներողություն, մենք հենց նոր ճշտեցինք, 20 և 22 համարի երթուղիները աշխատում են մինչև 21:00, մնացածը՝ 20:00:
Ավետիս Առաքելյան
    - Այլ հարցե՞ր:

Սվետլանա Ադամյան
· Շնորհակալություն, նախ առաջին հարցս վերաբերում է մայթերին, հատկապես շեշտեմ Տերյան փողոցը, ես այս հարցը նախկինում ևս բարձրացրել եմ։ Անձրևանոցներով փակված են մայթերը, մարդիկ չեն կարող անցնել։ Եվ երկրորդ հարցս վերաբերում է հուղարկավորված անձանց անունների գրվածքներին հա, որ փողոցներում հանդիպում ենք։ Ի՞նչ լուծում եք առաջարկում այս հարցին, որովհետև ամիսներով դրանք փակցված են և գցում են քաղաքի տեսքը։
Ավետիս Առաքելյան
· Շնորհակալ եմ տիկին Ադամյան, ես խնդրում եմ, բաժնի պետերը հիմա, ինչ որ ավագանու անդամները ներկայացնում են, ֆիկսեն իրենց մոտ, հատկապես մայթերի հետ կապված, որ հետո քննարկենք։ Իսկ ինչ վերաբերում է անունների գրվածքներին, մեծամասամբ երիտասարդների անուններ են փակցված, պատերազմի զոհերի, կարծում եմ հստակ ժամկետներ պիտի դրվեն,  օրինակ 2 շաբաթ, բայց այդ դեպքում էլ մի ուրիշ խնդրի հետ կբախվենք, այսինքն դրանք կպետականացնենք։ Կարծում եմ պիտի լուրջ քննարկման դնենք այս հարցը հետագայում, որ հասկանանք ինչպես ճիշտ վարվենք։
Սվետլանա Ադամյան
     -  Շնորհակալ եմ:
Էմմա Բարսեղյան
· Պարոն Առաքելյան, հարցս վերաբերում է Մուշ թաղամասի շին աղբին, բազմիցս անդրադարձել ենք այդ հարցին, այսօր ևս ուզում ենք նշել և հասկանալ ի՞նչ լուծում պիտի ստանա այդ հարցը։
Ավետիս Առաքելյան
· Տիկին Բարսեղյան, մենք հետևողական ենք այդ հարցի վերաբերյալ, դա ամենևին էլ անտեսված չէ, համապատասխան բաժինները իրականացնում են պատշաճ աշխատանքներ։
Էմմա Բարսեղյան
· Շատ լավ, հուսանք  տարեսկզբին այդ աշխատանքները կերևան։


Էդգար Բաղդասարյան
· Պարոն Առաքելյան հարցս վերաբերում է Ջիվանու փողոցին, ավելի կոնկրետ անձևաջրերի խնդրին։ Բազմաթիվ քաղաքացիներից, բողոքներ ենք ստացել։ Ի՞նչ հեռանկարներ ունեք այս հարցի վերաբերյալ։
Անդրանիկ Չադրյան
·  Ես պատասխանեմ պարոն Առաքելյան, Ջիվանի փողոցի անձրևաջրերի հարցը մշտապես մեր ուշադրության կենտրոնում է եղել։ Բնակիչները մեզ ևս ներկայացրել են իրենց խնդրի մասին, գրել են։ Մենք հետամուտ կլինենք այդ հարցի արագ լուծմանը։
Քնարիկ Հարությունյան
· Եթե կարելի ես նույնպես մի քանի հարցեր ունեմ։
Ավետիս Առաքելյան
· Խնդրեմ։
Քնարիկ Հարությունյան
· Ուզում եմ խոսել ինքնակամ կառուցված աստիճանների մասին, որոնք մեկը կամ երկուսը չեն այլ բազմաթիվ են և քաղաքի տարբեր հատվածներում են, օրինակ Հաղթանակի պողոտայում։ Ի՞նչ լուծում եք առաջարկում, չկան  ոչ մի թույլտվություններ, օդից ինքնակամ կառուցվել են։
Դավիթ Գրիգորյան
· Պարոն Առաքելյան, ես պատասխանե՞մ։
Ավետիս Առաքելյան
· Խնդրեմ։
Դավիթ Գրիգորյան
·  Այդ ինքնակամ կառուցված աստիճանների հետ կապված արձանագրություններ են կազմվել, մենք հետամուտ կլինենք հետագա աշխատանքներին այս հարցով։
Քնարիկ Հարությունյան
· Շատ լավ, մյուս հարցս վերաբերում է տաղավարներին։ Բոլորս էլ քաջատեղյակ ենք, որ նմանատիպ տաղավարները տրվում են վարձակալության, դրանից գումար է գալիս, և այլն և այլն։ Բայց 30 տարով հնարավո՞ր է տաղավարը տալ վարձակալության, և նաև նշեմ, որ այդ քաղաքացին ում տրվել է տաղավարը, պատշաճ ձևով բոլոր հանրային լսումներին, նաև ավագանու նիստերին ինչը կարծում եմ սխալ է, ներկա է գտնվում։
Անդրանիկ Մադոյան
· Այո, ինձ տրվել է այդ տաղավարը, ես թոշակառու եմ, անգամ վկայականը կա, ամեն ինչ օրինական է՝ հրաշքների աշխարհի մոտ է։
Ավետիս Առաքելյան
· Տիկին Հարությունյան, ավագանու քննարկումների ժամանակ անպայման կանդրադառնանք այդ հարցին և որոշում կկայացնենք։
Լևոն Անանյան
· Պարոն Առաքելյան ինձ հետաքրքրում է 2026 թվականին կան ինչ-որ միջոցառումներ, ֆոռումներ, որոնք համատեղ կիրականացվեն քույր քաղաքների հետ։ Եվ նաև ի՞նչ վիճակում է գտնվում լուրջ ներդրումային միջավայրը, կա՞ն ծրագրեր։
Կարեն Գալստյան
· Պարոն Առաքելյան, նշեմ որ Կրետեյ քաղաքի հետ համագործակցության ծրագիր կա աղբի վերամշակման հետ կապված։ Մենք մշտապես պահում ենք մեր կապը քույր կամ եղբայր քաղաքների հետ և բաց ենք համագործակցությունների համար։ Նշեմ նաև ժամանակին կնքված հուշագրերը փորձում ենք այժմ թարմացնել։ Ներկայումս ունենք 2 քաղաքների առաջարկ, որ դառնանք քույր քաղաքներ՝ մեկը Քութայիսն է, մյուսը ֆրանսիական քաղաքներից մեկն է,  անունը չեմ հիշում հիմա։ Երկուսի մասով էլ տվել ենք մեր համաձայնությունը, սպասում ենք հաջորդ զարգացումներին։ Տուրիզմի հետ կապված  ծրագրային մի երկու բան կա, ինչպես նշեցինք փետրվարի նիստի ժամանակ կներկայացնենք։
Ավարտվեց ավագանու նիստը, հնչեց Գյումրու օրհներգը։Պարոն Առաքելյանը շնորհավորեց բոլորի Ամանորն ու Սուրբ ծնունդը։

